
ти — мярксть тейст кочкамс гайкатнень сортова-сортова. Фкя кескавс — механическай гайкатнень, омбоцети — газовайхнень, колмоцети — метровайхнень.

И синь уйфцть работама стама вишкста, конац няфтезя сяннь, што тюрмать исть тюрь фкяфкяннь мархта, но арасть работама фкяфкяннь инголдазь. Эрь тётьмаксь шавсь пря тиймос эсь пяльксонц клёк инголя.

Мзярс синь работасть платформать шашфнезь васцта васц, киста омбоця кити, сявондезь фкя вастцта омбоця вастти.

Сембя тя улсь пяк весяла и сех кемоста эста, мзярда Семён сцепщексь арсесь, што тётьмакня куцстть платформать лангс кольндемангса и вешезнь сязьмода синнь илиса, но няезя тиезя, што синь работайхть, ювачнезь и мзназь комоць платформать лангста.

Мзярда синь шумордазь кочкамать и тусть азмос мастерти, мастерсь изь веродонда. Сон арсесь, што тётьмакня изезь кочка гайкатнень сортова-сортова, а валязь аньцек фкя марс, сяс мес синь пяк курок шумордазь работать.

Но сон исця сода, што синь старадондасть и шнафцть пря эсь вишкя работафснон колга сяс, мес синь исть вешь фкяфкяннь эзда лядмода.

Мастерсь изь верондонда эсь сельмонзонди, мзярда варчсезень тиезнь канф кескафнень: гайкатьня улсть лац сортова-сортова кочкафт. Сон шназнь синнь, мярксь тейст сашондома мастерскойхненди и лездомс мезса либа, мезя маштыхть и мезга тонафнийхть.

Синь улсть довольнайхть, синь молсть куду, кода цебярь фкя-фкянь кельги ялгат. И аньцек фкя минуташка танга цють изь кырвязь синнь кяжсна.

Тя лиссь эста, мзярда Васькась кизефтезя Серёжкать сявондозя или аш компазть.

Серёжкать сельмонза кяжиясть, суронза улсть кышморндафт, но кургоц пеець.

— Компазть? — кизефтезя сон кяжиста, кона ляць лятфтави шавмада меля. — Тейть сяда содаф коса ащи компазссь. Тон вешенделить сонь эсь ширестонть.

Сон вешсь ненгя мезя бди азмода, но кяжиста сёрмозя конянц и лоткась.

